
Anguniagassatut takorluugaq - 
Ingerlaarfipput

Ilisimatusarfik Issittumi 
ilisimatusarfittut 

ataatsimoortitsisuuvoq, 
siuttuuvoq, ilisimatusarnikkut, 

ilinniartitsinikkut 
eqeersimaartumillu 

inuiaqatigiinnik aallussinikkut 
Kalaallit Nunaannik 

nukittorsaasoq.

Naammasserusutavut
Piunissarput

Nunat tamalaat assigalugit 
ilinniartitaanikkut, ilisimatusarnikkut, 
siunnersuinikkut paasissutissiortarnikkullu 
kalaallit inuiaqatigiit Ilisimatusarfiup 
nukittorsarpai – tamatumani nunatsinni 
pissutsit, pisariaqartinneqartut 
ineriartornerlu aallaavigineqarlutik.

Ilisimatusarfiup inuiaqatigiillu qanimut 
oqaloqatigiittarnissaat, 
eqqarsaatiginneqqissaartarnerup 
siuarsarneqarnissaa qulakkeertarpavut 
inuillu amerlanerusut ilisimatusaatinit 
ilisimasanik aamma najugaqarfinni 
piginnaanngorsakkanik tapersertarpavut.

Inuiaqatigiit ineriartornerannut, 
kulturitsinnik tammatsaaliuinermut 
kinguaariillu periarfissaannik 
tapersiisarpugut, nunanillu tamalaanik 
suleqateqarnikkut nutaalioqateqarnikkullu 
nunarsuup sinneranit sammiviliinerit 
nunatsinnut ingerlateqqittarpagut.

Naleqartitat
Ileqqorerusutavut

• Ataqqinninneq
• Sulinermi pikkorissuseq
• Kulturikkut 

innarligassaannginneq
• Atugarissaarneq
• Akisussaassuseqassuseq

Suliniutit

01  Ilinniakkat naleqquttut eqaassuseqartullu
1. Pitsaassusillit inuiaqatigiinnullu naleqquttut
2. Suliamik paasisimasalinnik suliffeqarfinnillu 

suleqateqarneq
3. Ilinniartitaanerit aaqqissugaanerannit ilisimatusarfimmi 

aallartinnermut ataqatigiittoqarnissaa
4. Eqaassuseq, digitalinngorsaaneq ilikkariartornermilu 

avatangiisit
5. Ilinniartut avatangiisaat, assigiinngiiassuseq 

piginnaasalinnillu ineriartortitsineq

02  Campusimik maanna siunissamilu ineriartortitsineq
1. Maanna campusitsinnik aserfallatsaaliuineq 

ineriartortitsinerlu
2. Campusimik alliliinissamut piareersarneq 

piviusunngortitsinerlu
3. Atuisussanut piuminarsagaanissaq tikeraallu misigisaat
4. Kulturikkut kinaassuseq aamma avatangiisitigut 

sinaakkutit

03  Ilisimatusarnerup siunnersuisarnerullu nukittorsaaviginerat 
ineriartortinnerilu
1. Periusissiatigut uummaarissumillu ilisimatusarnernik 

ineriartortitsineq
2. Suleqatigiinnerit attaveqarfiillu
3. Ilisimatusarneq, ilinniartitaaneq aamma inuiqatigiinnit 

tunngaveqarneq
4. Nunani tamalaani ilisarnaat Issittumilu inissisimaffik
5. Paasissutissiortarneq, inuiaqatigiinnik aallussineq 

aningaasalersuinerlu

04  Oqaatsit, kulturi ataatsimullu kingornussatta siuarsarneri
1. Inuit kalaallillu kulturikkut kingornussaasa 

siuarsaavigineri
2. Kalaallit oqaasiinik nukittorsaaneq ineriartortitsinerlu
3. Oqaatsitigut aporfinnik annikillisaaneq arlariinnillu 

oqaaseqarnermik siuarsaaneq.

05  Sullivik pilerinartoq pitsaasumillu aqutseriaaseqarneq
1. Periusissiatigut sulisunik aallussivik 

piginnaanngorsaqqiinerlu
2. Aqutsineq aaqqissugaanerlu
3. Attaveqatigiinneq ersarissuunerlu
4. Kulturi, atugarissaarneq sulisullu avatangiisaat.

Periusissiami sammisat & anguniakkat

01: Ilinniakkat naleqquttut eqaassuseqartullu
02: Campusimik maanna siunissamilu 
ineriartortitsineq
03: Ilisimatusarnernik siunnersuisarnernillu 
nukittorsaaneq ineriartortitsinerlu
04: Oqaatsinik, kulturimik ataatsimullu 
kingornussatsinnik siuarsaaneq
05: Sullivik pilerinartoq pitsaasumillu 
aqutseriaasilik

Ilisimatusarfiup 2026-
2029-mut periusissiaa

Anguniagassatut 
takorluukkanut atatillugu 

imaaliussaagut
Ilisimatusarfiup 
ataatsimoortitserusuttuunera ima 
isumaqarpoq:
• Kalaallit inuiaqatigiit qanimut 

attaveqatigigivut, inuiaqatigiinnullu 
ilisimatusarfimmuttaaq 
iluaqutaasussamik tusarnaartarpugut, 
ilinniartarpugut ilisimasanillu 
siammarterisarluta.

• Inuiaqatigiit immikkoortuini tamani 
naleqassutsinik 
piginnaassuseqqortussutsinillu 
pilersitsisinnaasut inuit 
ilinniagaqartittarigut.

• Tamat oqartussaanerat ataatsimullu 
inuiaqatigiinneq 
nukittorsaaqataaffigisaripput – 
taamaasilluni nunarsuaq tamakkerlugu 
Kalaallit Nunaat nunat tamat 
oqartussaaffeqartitsisut pitsaanerpaat 
ilaannut ilanngunniassammat.

• Ilisimatusarnerit aamma 
ilinniartitaanerit Kalaallit Nunaanni 
ulluinnarni inuit inuuffigisaannut 
piviusumut atassuseqartaripput.

Ilisimatusarfiup siuttoorusunnera ima 
isumaqarpoq:
• Issittumi ilisimatusarfiit aamma 

ilisimatuutut misissuiffiit allat qanimut 
suleqatigisarivut.

• Issittumi ilisimatusarneq uagut 
nammineerluta nassuiaasersorlugulu 
nukittorsartaripput – 
ilisimatusarnermilu nunat inoqqaavisa 
ilisimasaat ilaatinneqarlutillu kalaallit 
pisariaqartitaat salliussaallu 
aallaavigineqassapput.

• Ilisimatusaatigalugit suliniutitsinni 
sallersaallutalu nammineq 
aallarniisarpugut.

• Inuiaqatigiinni eqeersimaartumik 
pimoorussilluta suliniartarpugut 
aamma Kalaallit Nunaanni 
aalajangiinernut pingaarutilinnut 
ineriartortitsinermullu ilisimasanik 
tapersiisarpugut.

Piffissami periusissiap 
atuutsinneqarfiani 

naammassineqartariallit

• Ineriartortitsinermut 
isumaqatigiissummi sinaakkutit 
erseqqissarnissaat.

• Campusim allilerneqarnissaanut 
piareersarneq 
piviusunngortitsinerlu.

• Internettikkut 
ilinniartitsivinnernik 
ineriartortitsineq – 
tamatumunnga ilanngullugit 
piginnaanngorsaqqiineq 
teknologiikkullu atortunik 
ineriartortitsineq.

Najoqqutat
Ilinniakkat
• Naammaginnissimaarnermik misissuinerit
• Ilinnialertut ilinniakkaminnillu 

naammassisut amerlassusaat
• Neqeroorutit eqaatsut digitaliusullu
• Ilinniartut avatangiisaannik 

atugarissaarnerannillu nalilersuineq

Campus
• Atuisunik misissuineq
• Sanaartornerissamut suliniutit
• Illuutinik atuisut naammaginninnerat
• Digitalikkut aaqqissuteqartitsinerit

Ilisimatusarneq siunnersuinerlu
• Ilisimatusarnernik pilersitsinerit
• Ukiumut avataanit aningaasaliiffigitinnerit 

qaffasinnerusut
• Ilisimatusaatigisat amerlassusaat 

siammasissusaallu
• Attavqatinik suleqatigisanillu suliniutit 

amerlassusaat

Oqaatsit, kulturi ataatsimullu kingornussavut
• Kalaallisut ilinniartitsineq
• Atuisunik misissuinerit
• Kulturikkut aaqqissuussinerit
• Arlalinnik oqaaseqarneq

Sullivik
• Naammaginnissimaarnermik misissuinerit
• Suliassanik agguaassinerit
• Piginnaanngorsaqqiinerit 

ingerlanneqarnerat
• Nersualaarinninnermut aallarniinerit 

amerlassusaat
• Sulisut allanngorarnerat


